Broj: 01/1-11-3139/23
Sarajevo, 14.07.2023. godine
Općinski načelnik Općine Stari Grad Sarajevo na osnovu člana 70., a u vezi sa članom 69. stav (1) tačka b) i stav (2) tačka d) Zakona o javnim nabavkama («Službeni glasnik BiH», broj 39/14 i 59/22), članom 69. Statuta Općine stari Grad Sarajevo-Prečišćeni tekst (“Službene novine Kantona Sarajevo”, broj: 20/13) i Preporuke Komisije za javne nabavke Općine Stari Grad Sarajevo, broj: 01/1-11-3139/23 od 11.07.2023. godine, donio je:
O D L U K U
o poništenju postupka nabavke: 
Usluga izrade inženjersko-geološkog elaborata uz izvođenje istražnih radova,  glavnog projekta sanacije i projekta monitoringa za klizište na lokalitetu Bistrik brijeg od broja 11 do broja 27, Općina Stari Grad Sarajevo

Poništava se  postupak nabavke: Usluga izrade inženjersko-geološkog elaborata uz izvođenje istražnih radova,  glavnog projekta sanacije i projekta monitoringa za klizište na lokalitetu Bistrik brijeg od broja 11 do broja 27, Općina Stari Grad Sarajevo, iz razloga što je u predmetnom postupku javne nabavke nijedna ponuda nije prihvatljiva, jer ne ispunjava uslove propisane Tenderskom dokumentacijom.
Obrazloženje

Općina Stari Grad Sarajevo je pokrenula postupak nabavke: Usluga izrade inženjersko-geološkog elaborata uz izvođenje istražnih radova,  glavnog projekta sanacije i projekta monitoringa za klizište na lokalitetu Bistrik brijeg od broja 11 do broja 27, Općina Stari Grad Sarajevo, na osnovu Odluke o pokretanju postupka nabavke, broj: 01/1-11-3139/23 od 05.05.2023. godine sa procijenjenom vrijednošću nabavke: 25.640,00 KM bez PDV-a, vrsta postupka - Konkurenstki potupak – E-aukcija.
U zakonskom roku, blagovremeno su zaprimljene 2 (dvije) ponude ponuđača, a o čemu je sastavljen Zapisnik o otvaranju ponuda od 29.05.2023. godine: 

	RB
	Broj 
	                      Naziv ponuđača 
	   Ponuđena   

       cijena 

   bez PDV-a

	1.
	01/1-11-3139/23-01/23
	GRUPA PONUĐAČA FM Inženjering d.o.o. Sarajevo, Latička 14A/2, 71210 Ilidža –Predstavnik i GEO KONZALTING d.o.o. Sarajevo – član grupe
	24.450,00 KM

	2.
	01/1-11-3139/23-01/23
	„PPG“ d.o.o. Sarajevo
	21.235,00 KM


Komisija za javne nabavke Općine Stari Grad Sarajevo zajedno sa vanjskim članom Komisije za javne nabavke Mujkić Murisom, dipl.ing.geol. ispred Zavoda za izgradnju Kantona Sarajevo izvršila je pregled zaprimljenih ponuda i iste ocijenila kao NEPOTPUNE i NEKVALIFIKOVANE  za dalji tok nabavke, pri čemu je konstatovano sljedeće:
1. Ponuda ponuđača GRUPA PONUĐAČA FM Inženjering d.o.o. Sarajevo, Latička 

   14A/2, 71210 Ilidža – Predstavnik i GEO KONZALTING d.o.o. Sarajevo – član 

    grupe, broj: FM-381/23 – DŽ od 12.05.2023. godine je prihvatljiva prema obliku i sadržaju, uvezana na propisan način, ali NE POSJEDUJE ispravne Potvrde o radnom iskustvu kao dokaz koji je propisan tenderskom dokumentacijom u tački 8.3.2. u kojoj se između ostalog navodi sljedeće: „Ponuđač/pravno lice ne može izdati izjavu da je radnik koji je trenutno zaposlen kod njega stekao iskustvo kod nekog drugog poslodavca“, a što ponuđač navodi u priloženoj potvrdi kojom potvrđuje da Švrakić-Kasupović Indira uvidom u radnu knjižicu je nakon sticanja zvanja diplomirani inženjer geologije stekla ukupno radno iskustvo sa danom 26.05.2023. godine u trajanju od 43 (četrdesettri) godine, 5 (pet) mjeseci i 13 (trinaest) dana, kao i da Mujić Selvedin uvidom u radnu knjižicu je nakon sticanja zvanja diplomirani građevinski inženjer stekao ukupno radno iskustvo sa danom 26.05.2023. godine u trajanju od 11 (jedanaest) godina, 1 (jedan) mjesec, i 16 (šesnaest) dana, te je utvrđeno da shodno priloženim Potvrdama imenovani NE POSJEDUJU traženo radno iskustvo.
Tačkom 8.3.2. Tenderske dokumentacije od ponuđača je traženo da ima 1 (jedno) lice SSS - rukovalac (bušač) na mašini za bušenje i minimalno 2 (dva) lica - pomoćni radnici na bušenju, a što se dokazuje dostavljanjem diplome o završenom školovanju, Potvrde poslodavca o stručnoj osposobljenosti za bušača na mašini te dokazom o radnom odnosu ili angažmanu po osnovu ugovora o saradnji. 
Ponuđač je dostavio IZJAVU da Sakić Semir posjeduje traženo znanje za rukovanje navedenom mašinom – SAMOHODNA BUŠAĆA GARINTURA NA GUSJENICAMA CASAGRANDE HBR 605, ali NIJE DOSTAVLJENA DIPLOMA KAO DOKAZ o traženoj SSS.

Također, NIJE DOSTAVLJEN NI DOKAZ O POSJEDOVANJU MINIMALNO 2 (dva) lica – pomoćni radnici na bušenju zahtjevan u Tenderskoj dokumentaciji, odnosno da su isti u radnom odnosu kod ponuđača ili angažovani po osnovu ugovora o saradnji ili angažmanu.

Shodno naprijed navedenom, Ponuda ponuđača GRUPA PONUĐAČA FM Inženjering d.o.o. Sarajevo – Predstavnik i GEO KONZALTING d.o.o. Sarajevo – član grupe, broj: FM-381/23 – DŽ od 12.05.2023. godine NIJE POTPUNA u pogledu tražene dokumentacije i NIJE KVALIFIKOVANA za daljnji tok nabavke u smislu člana 68. stav 4. tačka i) Zakona o javnim nabavkama BiH („Službene novine BiH“, broj 39/14 i 59/22) – ponuda nije potpuna i ne ispunjava zahtjeve iz tenderske dokumentacije.

2. Ponuda ponuđača „PPG“ d.o.o. Sarajevo, broj: 870/23 od 23.05.2023. godine je prihvatljiva prema obliku i sadržaju, uvezana na propisan način ali  ponuđač NE ISPUNJAVA USLOVE iz tačke 8.3.2. Tenderske dokumentacije kojom je traženo od ponuđača da za 1 (jedno) lice SSS - rukovalac (bušač) na mašini za bušenje i za minimalno 2 (dva) lica - pomoćni radnici na bušenju, dostavi dokaz da na osnovu  radnog odnosa ili po osnovu ugovora o saradnji ili angažmanu, raspolaže traženim stručnim osobljem, a što podugovarač “GEOTEHNOS” d.o.o. Sarajevo NE DOKAZUJE za lica navedena u IZJAVI broj: 349-05/23 od 23.05.2023. godine, traženoj u Tenderskoj dokumentaciji.
Također, ponuda ponuđača NE SADRŽI NITI POTVRDU o stručnoj osposobljenosti za lice SSS - rukovalac (bušač) na mašini za bušenje kojom dokazuje da je lice stručno osposobljeno za bušača na mašini, zahtjevanu Tenderskom dokumentacijom.
Shodno naprijed navedenom, Ponuda ponuđača: „PPG“ d.o.o. Sarajevo, broj: 870/23 od 23.05.2023. godine NIJE POTPUNA u pogledu tražene dokumentacije i NIJE KVALIFIKOVANA za daljnji tok nabavke u smislu člana 68. stav 4. tačka i) Zakona o javnim nabavkama BiH („Službene novine BiH“, broj 39/14 i 59/22) – ponuda nije potpuna i ne ispunjava zahtjeve iz tenderske dokumentacije.

Imajući u vidu naprijed navedeno, Komisija za javne nabavke je Općinskom načelniku uputila Preporuku o poništenju postupka nabavke, te je u skladu sa članom 70., a u vezi sa članom, a u vezi sa članom 69. stav (1) tačka b) i stav (2) tačka d) Zakona o javnim nabavkama («Službeni glasnik BiH», broj 39/14 i 59/22) te je donesena Odluka kao u dispozitivu.
Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama (Službeni glasnik BiH, broj: 39/14 i 59/22). Žalba se izjavljuje Općinskom načelniku kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri).
Žalba se može uložiti direktno na protokol Općine ili preporučenom pošiljkom.
Zasnovanost akta na zakonu potvrđuju:

Tarik Aščić, stručni saradnik za javne nabavke

Aldiana Kavazović, dipl. pravnik

predsjednik Komisije za javne nabavke

Po ovlaštenju datom Rješenjem

Općinskog vijeća Stari Grad Sarajevo

broj: 02-45-391/23 od 12.06.2023. godine

Mirsada Smajić, dipl.iur.
Dostaviti:                                                                                                                                                1. GRUPA PONUĐAČA FM Inženjering d.o.o. Sarajevo, Latička 14A/2, 71210 Ilidža –
    Predstavnik i GEO KONZALTING d.o.o. Sarajevo – član grupe
2. „PPG“ d.o.o. Sarajevo, Bulevar Meše Selimovića broj 81A, 71000 Sarajevo
3. Zavod za izgradnju Kantona Sarajevo, Kaptol broj 3, 71000 Sarajevo, n/r direktora 

    Belma Barlov, dipl.ing.arh.
4. Služba za investicije i komunalne poslove
5. Služba za finansije

6. U spis broj: 01/1-11-3139/23
1
2

